
FALENDËRIME DHE MIRËNJOHJE

Është kënaqësi e veçantë të shpreh mirënjohjen dhe falënderimin për të gjithë ata që më
mbështetën gjatë këtij punimi. Realizimi i kësaj teme diplome dhe perfundimi i
studimeve gjithashtu do te ishte i pamundur pa përkrahjen e tyre të vazhueshme.
Fillimisht, dua të falenderoj mëntorin tim, Prof. Dr. Lulzim Beqiri per mbështetjen e
çmuar qe më ofroi gjatë punës sime dhe per kontributin e tij për përfundimin e temës se
diplomes. Ju falënderoj për durimin, motivimin dhe ndihmën gjatë këtyre muajve.
Këto 3 vite nuk ishin aspak te lehta, dhe perveç mbështetjes akademike, shpeshherë
kemi pasur nevojë per persona qe me degjonin dhe jepnin mbeshtetje emocionale. Do te
doja te falenderoja te gjithe miqte e mi per mbeshtetjen e tyre gjate kohes se studimeve,
dhe ne perfundimin e kesaj teme. Keto vite nuk do te kishin bukurine qe kane nese ju
nuk do te ishit pjese e tyre.
Nje mirenjohje te veçantë dëshiroj ti shreh familjes sime, te cilëve u detyrohem pa fund,
për mbështetjen në çdo aspekt. Do tu jem gjithmonë mirënjohes per kurajon, kujdesin
dhe dashurin tuaj te pakushtëzuar qe më keni ofruar. Kjo temë diplome është dedikim
per ju për te gjitha sakrificat qe keni bërë për të më ofruar me të miren e mundeshme.

ABSTRAKTI

Vilat individuale ndahen në disa kategori, kemi vendosur që më gjerësisht të trajtojmë
një vilë individuale residenciale-familjare. Vila si pronë do të jetë e një arkitekti prandaj
kjo na ka kushtëzuar që si objekt të mos trajtohet vetëm si vilë banimi por e ndarë edhe
me hapsira të punës. Në këtë mënyrë si objekt ti plotësoj të gjitha nevojat e familjarëve.
Duke konsideruar që vilat si objekte ndërtohen jasht qyteteve në zona më të qeta
dhe private. Kemi vendosur të trajtojm një parcelë në periferit e qytetit të Prizrenit,
përkatësisht në Reqan. Reqani si lokacioni është e përshtatshme për një projekt të tillë
sepse ofron qetësi, është e rrethuar me gjelbërim dhe bukuri natyrore si dhe në të njejtën
kohë është larg nga qyteti afersisht 20km; Në këtë mënyrë Banorët e vilës përvec
qetësisë që do ta kenë në objekt do të kenë edhe mundësi që për disa minuta të jenë në
qendrën e qytetit të Prizrenit.
Në aspekt të trajtimit të objektit në raport më parcelën, mëndojmë që në bazë të
analizave të lokacionit objekti të ketë një planëvendosje të tillë që do të përshtatet me
parcelën, duke jetuar një më natyrën. Kjo përvec planëvendosjes do arrihet edhe me
pordorimin e materialeve të tilla që do e bëjnë objektin të qëndroj natyrshëm me
rrethinen.

1.0 HISTORIKU I VILAVE
Qysh nga antikiteti Vila ka siguruar një “arratisje” përfundimtare nga stresi i
punës dhe ritmi tensionues i jetës në qytet. Si një tipologji e ndërtesave të banimit, vila
ka qëndruar me shekuj, gjithnjë duke siguruar qetësi dhe bukuri për ata që tërhiqeshin
brenda mureve të saj për të shëtitur përmes kopshteve që e rrethonin atë. Si e tillë Vila
zënë një vend qëndror në historinë e arkitekturës Perëndimore.
Në gadishullin Italian qysh nga antikiteti dhe përsëri më vonë gjatë Renesancës,
ideja e një shtëpie të ndërtuar larg nga qyteti në një shtrirje natyrale, e ka tërhequr
imagjinatën e patronëve të pasur dhe arkitektëve. Përderisa forma e këtyre strukturave
ka ndryshuar me kohë dhe lokacioni i tyre është bartur në rrethina të qyteteve por edhe
në lokacione urbane në shtrirje me kopshte, parimi thelbësor i dizajnit ka mbetur në
ekspresionin arkitektural të një shtrirje idilike për aktivitete kulturore dhe tërheqje
shpirtërore në një strehë banimi larg nga qyteti. Pas Renesancës, vila u shfaq përtej
kontekstit Italian si një formë arkitekturale e ripërtërirë dhe e riimagjinuar përmes
Evropës Perëndimore dhe pjesëve tjera të botës të influencuara nga kultura
Evropiane(1).
Termi villa i destinohet llojeve të shumta të strukturave të cilat ndajnë në vete
një shtrirje natyrale apo qëllim agrar. Të përfshira në arkitekturën e vilës mund të jenë
struktura të punëtorive të dedikuara fermës, të referuar si villa rustica, si dhe kuartiri i
banimit, apo villa urbana. Vila së këndejmi duhet më së shumti të kuptohet si një
etiketim apo identitet që përfshinë pjesë të shumta të veçanta, ndonjëherë të ndërlidhura
apo të varura me njëra tjetrën e në raste tjera të ndara nga një kompleks arkitektural më i
madh. Në vend të një imazhi të fiksuar ndodhet një ambient arkitektural i cili mishëron
një jete ideale, apo villeggiatura.(2)

Vilat si objekte individuale / familjare të banimit janë ndër ndërtesat arkitektonike që
kanë pësuar me së shumti ndryshime kuptimore, strukturale, kulturore, kontekstuale e
qasje ambientale, në këtë kuptim edhe termi “vila” është përdorur në mënyra të
ndryshme në kohë dhe hapësirë. Influencat e ndryshme gjatë historisë kanë bërë që
shumë nga karakteristikat e vilave të ndryshojnë në mënyrë të konsiderueshme, mirëpo
edhe disa karakteristika të tyre të lashta të ruhen ende në disa regjione. Shtetet /

perandoritë të cilat kanë sunduar më kohë të gjatë pjesë të mëdha të Botës po ashtu kanë
pasur edhe shtresën e pasur/ elitare e cila edhe ka komisionuar ndërtimin e disa prej
vilave më impozante që kanë lenë gjurmë në historinë e artit, arkitekturës dhe kulturës
së përgjithshme. Në aspektin e zhvillimit kronologjik / historik të vilave në kohë dhe
hapësirë, si radhitje me karakteristike mund të vejmë në pah:
· Vilat Romake
· Vilat Klasike / Neoklasike
· Vilat e Renesancës
· Vilat Moderne
· Vilat Postmoderne dhe Bashkëkohore
Kurse sipas Lokacionit dhe Kontekstit Vilat klasifikohën në:
· Vila provinciale
· Suburbane dhe
· Urbane
-Klasifikimi i Vilave sipas destinimit funksional dhe reprezentativ

1. Vilat Rezidenciale / Residential Villas (si patundshmëri me program të zgjeruar luksoz)
a. Vila familjare / rezidenciale
b. Vila familjare luksoze (me program funksional të zgjeruar)
c. Vila familjare për banim dhe administrim prone / ferme

2. Vilat për Pushim / Holiday Villas & Holiday Villages (si prona pushimore që jepen
me qira apo si prona private)

a. Vilë verimi- Shtëpi për verim / Cottages
b. Kabinë pushimi - Shtëpizë për pushim / Cabins
c. Vila luksoze për pushim / Luxury Holiday Villas (në Rezorte)

3. Vilat Ekskluzive / Exclusive Villas (si prona shtetërore)
a. Vila zyrtare - shtetërore / Official Residential Villas

1.1 VILAT FAMILJARE RESIDENCIALE
Duke u bazuar në historikun e vilave dhe duke i njohur kategorizimet e tyre, në
vazhdimësi do të fokusohemi te një tip i vilave: Vilat Familjare,Për arsye se kemi
vëndosur të fokusohemi për ta zhvilluar më tej këtë tip të vilave. Vila familiare /
rezidenciale- Termi rezidencë rrjedh nga Latinishtja, resideo që do të thotë të qëndrosh
në një vend, të vendosesh apo të sistemohesh. Ndryshimet e vazhdueshme dhe
konceptet e ripërtëritura të stilit të jetesës së njerëzve sjellin dhe krijojnë gjithnjë e më
tepër nevoja për kualitetet e përgjithshme të banimit. Për më tepër kërkesat për vila dhe
rezidenca kanë marshuar drejtë sferës së dimensionit psikologjik dhe kulturor. Si
rrjedhojë edhe ka lindur një trend i ri dizajni dhe kërkesa të reja për qasjen ambientale,
organizimin e kthinave, përzgjedhjen e materialeve dhe konceptin e dizajnit. Kjo qasje
rezulton në krijimin e hapësirave më natyrale për banim dhe më të përshtatshme duke
përdorur gjuhën më natyrale dhe më të pastër të dizajnit, duke u dhëne atyre një
shpjegim të kapshëm dhe të gjallëruar të konceptit të dizajnit arkitektonik në faktin se
ndërtesat lindin me qëllimin për t'u shërbyer njerëzve. Vilat rezidenciale mishërojnë
konceptin e Viles si ambient familjar ku banimi, pushimi, rekreimi dhe sensacioni
familjar ngërthehen së bashku në kualitete më të larta të banimit si pjesë e peizazhit
natyror. Të kuptuarit Vilave sot gjithnjë e me tepër si ndërtesa në lokacione për pushim,
vilat rezidenciale ndërlidhin konceptin e të banuarit në shtëpi si vatër familjare dhe
njëherit ofrojnë kushtet dhe ambientin për pushim, relaks e rekreim pothuajse në çdo
stinë të vitit. Me një fjalë Vilat rezidenciale janë më shumë se Vila
në kuptimin e ngushtë të fjalës, ngaqë ato përpos pushimit sezonal krijojnë domethënien
e vatrës familjare të rrënjosur në shpirtin e vendit.
1.2 Rast studimi:
- Villa Mairea-Finlandë e dizajnuar nga Alvaro Alto është vilë moderne e me dizajn
skandinav. Planimetria e Vilës
është e dizajnuar në formen L,
një formë që është përdorur
shpesh më heret nga Alto.

Fig. 1 Villa Marea

Fig. 2 dhe 3 Planimetritë e Vilës

2.0 PËRSHKRIMI TEKNIK

2.1 LOKACIONI
Lokacioni i përzgjedhur për zhvillimin e temës “ Vilë Individuale” është Reqan, fshat në
rrethinen e Prizrenit. Kemi vendosur që projekti të zhvillohet në këtë zonë për shkak të
bukurisë natyrore, qetësisë si dhe për shkak që lokacioni është në distancë vetëm 20km
nga qyteti I Prizrenit në këtë mënyrë banorëve u mundësohen lidhje të shpejta me
qytetin.

Fig. 4 Lokacioni në raport me territorin e Kosovës

2.2 GJENDJA EKZISTUESE
Siperfaqja totale e parcelës së përzgjedhur është 1,5ha. Parcela është e rrethuar me
gjelbërim të lartë dhe në afërsi kalon edhe lumi.

Fig. 5. Analizat e gjëndjes ekzistuese të lokacionit

2.3 ANALIZAT E LOKACIONIT

Fig. 6 Foto të Lokacionit

Fig. 7 Analizat e Lokacionit

2.4 KONCEPTI DHE ANALIZAT E OBJEKTIT

Fig. 8 Diagramet e planvendosjes së objektit

Fig. 9 Analizat e objektit

2.5 MATERIALET
Duke e konsideruar lokacionin ku do të vëndoset villa kemi tentuar që të
përzgjedhim materiale që nuk bien ndesh me natyrën por bashkëjetojn si një. Dy
materialet që e dominojnë villen janë Tulla dhe Xhami. Tulla si material natyror dhe
Xhami që ofron transparencë kështu që krijohet një lidhje vizuele mes villes dhe
natyrës rreth saj. Si material tjeter që është përdorur në fasaden e objektit është edhe
betoni por në sasi më të vogël, kjo për të evituar një monotoni të mundshme dhe për
të ndikuar më teper në estetiken e objektit. Villa është stil bashkëkohor kështu
materialet përshtaten me stilin dhe vijat e drejta që e përqojn objektin dhe me format
e thjeshta gjeometrike që janë përdorur në konceptin dhe dizajnin e saj.

2.6 FUNKSIONI
Villa është objekt i destinuar për banim që është pronë e familjes së një arkitekti.
Duke u bazuar në nevojat e familjes, si dhe duke e konsideruar nevojen e pronarit që
të ketë një hapësirë të vecantë për punë e kemi bërë një ndarje të zonave. Janë tri
zona kryesore: Pjesa për banimm pjesa e hapësirave për punë si dhe rekreacion,
kurse këto të dyja lidhen me një zonë të mesme që është hapësire rekreative por që
është e dizajnuar në formen e një oborri të brendshëm që mbështjellet me xham dhe
ka lidhje me pjesën e jashtme. Objekti karakterizohet nga hapësirat e brëndshme
luksoze dhe të mëdha. Kështu ndjehet një komoditet në pjesën e brendshme si villë
tipike për banim dhe rekreacion.

